
Shri Nrisimhapradurbhavah

ಶ್ರೀನೃಸಿಂಹಪ್ರಾದುರ್ಭವಃ

ಸಂಧ್ಯಾಕಾಲೇ ಗೃಹದ್ವಾರಿ ಸ್ಥಿತ್ವೋರೌ ಸ್ಥಾಪ್ಯ ತಂ ರಿಪುಂ .

ವಜ್ರತುಲ್ಯಮಹೋರಸ್ಕಂ ಹಿರಣ್ಯಕಶಿಪುಂ ರುಷಾ ..

ನಖೈಃ ಕಿಸಲಯಮಿವ ದಾರಯತ್ಯಾಹ ಅಸೌಽಸುರಃ .
ಯತ್ರಾಖಂಡಲದಂತಿದಂತಮುಸಲಾನ್ಯಾಖಂಡಿತಾನ್ಯಾಹವೇ .

ಧಾರಾ ಯತ್ರ ಪಿನಾಕಪಾಣಿಪರಶೋರಾಕುಂಠತಾಮಾಗತಂ ..

ತನ್ಮೇ ತಾವದುರೋ ನೃಸಿಂಹಕರಜೈರ್ವ್ಯಾದೀರ್ಯತೇ ಮೇ ವಪುಃ .
ದೈವೇ ದುರ್ಜನತಾಂ ಗತೇ ತೃಣಮಪಿ ಪ್ರಾರೋಪ್ಯವಜ್ಞಾಯತೇ ..೧..

ಪುಷ್ಪವರ್ಷಂ ಚ ವರ್ಷಂತೋ ನರಸಿಂಹಸ್ಯ ಮೂರ್ಧನಿ .

ದೇವಾಃ ಸಬ್ರಹ್ಮಕಾಃ ಸರ್ವೇ ಆಗತಾ ಪ್ರೀತಿಸಂಯುತಾಃ ..೨..

ಆಗತ್ಯ ಪೂಜಯಾಮಾಸುರ್ನರಸಿಂಹಂ ಪರಂ ಪ್ರಭುಂ .

ಬ್ರಹ್ಮಾ ಚ ದೈತ್ಯರಾಜಂ ಹಿ ಪ್ರಹ್ಲಾದಮಭಿಷೇಚಯತ್ ..೩..

ಧರ್ಮೇ ರತಿಃ ಸಮಸ್ತಾನಾಂ ಜನಾನಾಮಭವತ್ತದಾ .

ಇಂದ್ರೋಽಪಿ ಸರ್ವದೇವೈಸ್ತು ಹರಿಣಾ ಸ್ಥಾಪಿತೋ ದಿವಿ ..೪..

ನರಸಿಂಹೋಽಪಿ ಭಗವಾನ್ ಸರ್ವಲೋಕಹಿತಾಯ ವೈ .
ಶ್ರೀಶೈಲಶಿಖರಂ ಪ್ರಾಪ್ಯ ವಿಶ್ರುತಃ ಸುರಪೂಜಿತಃ ..೫..

ಸ್ಥಿತೋ ಭಕ್ತಹಿತಾರ್ಥಾಯ ಅಭಕ್ತಾನಾಂ ಕ್ಷಯಾಯ ಚ .

ಇತ್ಯೇತನ್ನರಸಿಂಹಸ್ಯ ಮಾಹಾತ್ಮ್ಯಂಯಃ ಪಠೇನ್ನರಃ ..೬..

ಶೃಣೋತಿ ವಾ ನೃಪಶ್ರೇಷ್ಠ ಮುಚ್ಯತೇ ಸರ್ವಪಾತಕೈಃ .
ನರೋ ವಾ ಯದಿ ವಾ ನಾರೀ ಶೃಣೋತ್ಯಾಖ್ಯಾನಮುತ್ತಮಂ ..೭..

ವೈಧವ್ಯದುಃಖಶೋಕಾಶ್ಚ ದುಷ್ಟಸಂಗಾತ್ಪ್ರಮುಚ್ಯತೇ .

ದುಃಶೀಲೋಽಪಿ ದುರಾಚಾರೋ ದುಃಪ್ರಜೋ ದೋಷಕರ್ಮಕೃತ್ ..೮..

ಧರ್ಮಪ್ರಿಯ ಭೋಗೀ ಚ ಶೃಣ್ವಚ್ಛುದ್ಧೋ ಭವೇನ್ನರಃ .
ಹರಿಃ ಸುರೇಶೋ ನರಲೋಕಪೂಜಿತೋ
ಹಿತಾಯ ಲೋಕಸ್ಯ ಚರಾಚರಸ್ಯ .
ಕೃತ್ವಾ ವಿರೂಪಂ ಚ ಪುರಾತ್ಮಮಾಯಯಾ
ಹಿರಣ್ಯಕಂ ದುಃಖಕರಂ ನಖೈಶ್ಚ್ಛಿನ್ ..೯..

ಶ್ರೀನೃಸಿಂಹಪ್ರಾದುರ್ಭವಃ

ಇತಿ ಶ್ರೀನೃಸಿಂಹಪುರಾಣೇ ನರಸಿಂಹಪ್ರಾದುರ್ಭವೋ ನಾಮ ಸಂಪೂರ್ಣಂ .

